
 

 

 
 

Pou Piblikasyon Imedya: 05/09/2018  GOUVÈNÈ ANDREW M. CUOMO 
 

  
 

GOUVÈNÈ CUOMO ANONSE PI GWO PAK ETA VIL NEW YORK LAN PRAL OUVRI 
NAN BROOKLYN AN 2019  

  
Yo Pral Nonmen Nouvo Pak Eta Ki Mezire 165 Ekta a sou Tout Jamaica Bay a Pak 

Eta Shirley Chisholm - Gade Kontrandi yo La a  
  

Enfòmasyon Ki Soti nan Kominote a Pral Enfòme Fonksyon Pak yo, ki Enkli 
Santye pou Bisiklèt yo, Aksè a Rivaj ak Opòtinite pou  

Edikasyon Anviwònmantal yo  
  

Inisyativ Sipò Vital Brooklyn 1.4 Milya Dola pou Gouvènè a ap Pwomouvwa Espas 
Lib ak Lwazi ki Enpòtan yo, Pwodwi Alimantè ki Bon pou Sante, Edikasyon, 

Responsabilizasyon Ekonomik, Prevansyon Vyolans, Swen Sante, ak  
Inisyativ Rezistans ki Baze sou Efò Planifikasyon Kominotè Solid  

  
  
Gouvènè Andrew M. Cuomo te anonse jodi a ke pi gwo pak eta a nan Vil New York pral 
ouvri totalman nan Brooklyn nan sezon Ete 2019 lan. Yo pral nonmen nouvo pak ki 
mezire 165 ekta a an memwa a Shirley Chisholm, yon pyonye ki te pran nesans nan 
Brooklyn ki te premye Manm Kongrè Afrikèn Amerikèn, epi tou premye fanm ak Afrikèn 
Amerikèn pou ale nan eleksyon pou Prezidan. Pak lan se yon pwojè siyati sou inisyativ 
Vital Brooklyn Gouvènè a epi li konplemante efò eta te fè yo pou konstwi 34 pak, jaden 
kominotè, lakou rekreyasyon ak sant rekreyasyon, ki nouvo oswa ke yo repare, e ki a 
yon distans 10 minit mach pou tout rezidan Brooklyn Santral.  
  
Premye faz pak lan, ki pral konplete nan pwochèn sezon ete a lè pak lan ap ouvri a tan 
konplè, sèt jou pa semèn, pral gen ladan 16 kilomèt santye pou moun kouri epi monte 
bisiklèt, ki enkli wout konektè pou bisiklèt yo ki pral finalman rejwenn pwopriyete 
Pennsylvania ak Fountain Avenue yo, aksè a rivaj pou moun monte kayak, edikasyon 
anviwònmantal kontekstyèl, yon pilye ki gen yon estrikti tente, zòn piknik yo, konsesyon, 
etablisman konfò yo, siyalizasyon byenvini ak pou ede moun jwenn wout yo ak yon biwo 
pak. Nan kad anons jodi a, Gouvènè Cuomo te òdone ajans leta ki konpetan yo 
kòmanse ak pwosesis konsepsyon ak reyalizasyon pak lan.  
  
“Pak eta nou yo se trezò kominotè, epi pak sa a ap transfòme sa ki te anvan sa yon 
tèren dechaj pou vin tounen yon espas lib eksepsyonèl, aksè a rivaj ak rekreyasyon 
ekstèn pou Brooklyn”, Gouvènè Cuomo te deklare. “Shirley Chisholm te dirije batay 
pou amelyore sante ak byennèt kominote ki defavorize yo ke nou ap kontinye ak li jodi a 

ak inisyativ Vital Brooklyn lan, epi nou ap fyèman nonmen pak sa a an memwa li an 
admirasyon pou egzanp lidèchip ak devouman li te bay nou tout.”  
  
“Travay nou ap fè pou revitalize Brooklyn yo kontinye ak yon nouvo pak eta 
transfòmasyonèl ke yo te nonmen an memwa a youn nan pi gwo fanm yo ki nan istwa 
Eta New York”, Gouvènè Adjwen an Kathy Hochul te deklare. “Pandan tout karyè 
mwen, mwen te gade Shirley Chisholm kòm yon wòl modèl ak yon fanm ki djanm ki te 
batay pou kominote li. Enspirasyon li te ede gide mwen ale nan yon lavi sèvis piblik. Se 
yon rekonesans apwopriye pou nou nonmen pak sa a pou yon Manm Kongrè ak 
kandida prezidansyèl ki te pase tan li nan administrasyon an nan travay pou fè Brooklyn 
ak nasyon nou an vanse. Nouvo pak eta sa a se yon konpozan enpòtan nan inisyativ 
Vital Brooklyn nou an epi li pral ranfòse opòtinite rekreyatif yo, epi amelyore kalite lavi 
pou abitan Brooklyn yo.”  
  
Nouvo pak lan fè pati inisyativ Vital Brooklyn 1.4 milya dola Gouvènè an. Mwa pase a, 
Gouvènè Cuomo te anonse ke Biwo Renovasyon Kay ak Kominote (Homes and 
Community Renewal) Eta New York la pral finanse 1,000 kay ki a pri abòdab pou 
granmoun aje yo sou tèren ki pa ase itilize yo ki posede pa Otorite Lojman Vil New York 
(New York City Housing Authority) nan Brooklyn Santral. Mwa Davril la, Gouvènè 
Cuomo te lanse dezyèm faz inisyativ Vital Brooklyn lan epi li te anonse senk Demann 
pou Pwopozisyon (Requests for Proposals, RFPs) pou konstwi plis pase 2,000 lojman 
abòdab epi fè vanse 563 milyon dola angajman inisyativ la pou konstwi 3,000 inite 
lojman abòdab nan Brooklyn Santral. Nan kòmansman ete sa a, Gouvènè Cuomo te 
anonse yon envestisman 3.1 milyon dola pou renove ak transfòme uit jaden kominotè 
epi nan konsa pote koneksyon dlo dirèk ke 14 lòt jaden byen bezwen, yon pwojè k ap 
fini an otòn 2019. Avan sa a, Gouvènè a te anonse tou sit ak patenarya prensipal swen 
anbilatwa k ap fèt ak sis sant sante gouvènman federal la kalifye ki baze nan Brooklyn 
yo pou yo poze fondasyon pou rezo swen anbilatwa k ap gen 32 sit ki konte koute 210 
milyon dola yo a.  
  
Nan kòmansman mwa sa a, kòm pwochen etap inisyativ global la, Gouvènè Cuomo te 
anonse nouvèl mezi pou ogmante aksè a pwodwi alimantè nourisanyo, epi abòde 
pwoblèm ensekirite alimantè kwonik ak feblès sou plan sante ki genyen nan kominote 
Brooklyn Santral la yo. Gouvènè a te anonse tou yon envestisman 1.825 milyon dola 
nan nouvo mache mobil, ensekirite alimantè pou granmoun aje, mache agrikiltè ke jèn 
moun ap dirije, jaden kominotè, ak yon sant etid distribisyon manje, pou ede asire ke 
kominote lokal yo genyen kapasite pou achte manje fre ak lokal, epi resevwa sipò yo 
bezwen pou yon vi an sante pi gwo kalite.  
  
Faz 1 nan pak lan finanse pa yon envestisman eta a te fè de jiska 20 milyon dola pou 
ouvri pwopriyete ke yo te retabli sou plan ekolojik lan epi fè 5 kilomèt wout rivaj ki 
disponib pou bay aksè a nouvo espas lib ki krisyal nan youn nan zòn ki pi defavorize yo 
nan eta a.  
  
Reyinyon piblik yo pral kòmanse an otòn 2019 pou konsepsyon Faz 2 a; ki pral konplete 
an 2020 ak 2021. Baze sou enfòmasyon ki soti nan kominote a, Faz 2 a ta ka gen ladan 
yon nouvo anfiteyat pou aktivite an dirèk yo, sant edikasyon anviwònmantal, tèras 
pelouz ak yon transbòdè a kab oswa yon pon konektè sou dlo ki pral relye Pwopriyete 
Pennsylvania ak Fountain yo.  

Sit 165 ekta sa a, ki pa t janm ouvè pou piblik la, gen ladan ansyen dechaj 
Pennsylvania Avenue Landfill ak dechaj Fountain Avenue Landfill, ki te opere pa 
Depatman Sanitasyon Vil New York (NYC Department of Sanitation) nan ane  
1956-1983 yo, epi ki te vin pou Sèvis Pak Nasyonal (National Park Service) nan kad 
Zòn Rekreyasyon Nasyonal Gateway (Gateway National Recreation Area) an 1974. 
Nan ane 2002, Depatman Pwoteksyon Anviwònman Vil New York (NYC Department of 
Environmental Protection) te kòmanse reparasyon sou sit la pou 235 milyon dola, ki te 
gen ladan enstalasyon yon bouch enpèmeyab ak baryè anba tè pou pèmèt itilizasyon 
nan lavni.  
  
Anplis de sa, yo te gaye nan tout sit la plis pase 1.2 milyon mèt kib tè pwòp, jiska kat 
pye pwofondè, e yo te plante plis pase 35,000 pyebwa ak touf plant. Yo te ajoute zèb 
preri ak plant natif natal pou anpeche ewozyon e kreye yon ekosistèm divès sou plis 
pase 162 ekta tè nan chan ki bò lanmè, marekaj, ak forè ki te atire bèt sovaj lokal yo. Yo 
te konplete reparasyon sit la an 2009, apre yo te mande kominote an opinyon li.  
  
Dapre akò avèk Sèvis Pak Nasyonal la ak Vil New York, Pak Eta New York (New York 
State Parks) pral planifye, devlope, ouvri epi opere pak piblik lan nan yon tèt ansanm 
avèk Depatman Enteryè (Department of the Interior), Sèvis Pak Nasyonal la ak 
Depatman Pwoteksyon Anviwònmantal Vil New York, ki pral kontinye jere enfrastrikti 
ansyen dechaj lan.  
  
Komisè Pak Eta New York yo, Rose Harvey te di, “Mèsi Gouvènè Cuomo poutèt 
pouswit pèmanan ou nan kreye epi elaji aksè piblik nan kominote nou yo epi mèsi a 
Sèvis Pak Nasyonal lan ak Vil New York nan ede pote aksè a rivaj espesyal sa a nan 
Pak Eta Shirley Chisholm ki nan Zòn Rekreyasyon Nasyonal Gateway”.  
  
Majistra Vil New York lan Bill de Blasio te deklare, “Pak ak espas ekolojik yo 
esansyèl pou moun New York yo, epi mwen kontan dèske kreyasyon nouvo pak sa a 
pral ede bay plis abitan aksè a aktivite ekstèn yo. Administrasyon mwen an pral 
kontinye travay ansanm ak Eta a pou pouse pwojè vital sa a vanse”.  
  
Defansè Piblik Vil New York Letitia James te deklare, “Inisyativ Vital Brooklyn lan te 
krisyal pou yon kominote ke yo te merite depi lontan. Inisyativ sa a te bay gason, fanm 
ak timoun Brooklyn yo bon jan kalite edikasyon ak resous pou sante yo ki te anvan sa 
pa disponib pou yo. Anons jodi a pou ouvri Pak Eta Shirley Chisholm lan, pi gwo pak 
eta Vil New York lan, pral kreye yon anviwònman espas lib enkwayab pou kominote nou 
an. Mwen remèsye Gouvènè Cuomo poutèt vizyon li genyen pou yon Brooklyn ki pi 
djanm”.  
  
Manm Kongrè a Yvette Clarke te deklare, “Atravè ekspansyon espas lib ak zòn 
rekreyatif yo, inisyativ Vital Brooklyn Gouvènè Cuomo a ap amelyore sante ak byennèt 
abitan Brooklyn yo chak jou. Ajou Pak Eta Shirley Chisholm lan pral ankouraje moun 
Brooklyn yo eksplore aktivite ekstèn yo ak mèvèy natirèl gwo eta nou an, pandan ke yo 
ap jwenn egzèsis ke yo bezwen pou mentni yon modèl lavi an sante. Mwen aplodi 
Gouvènè Cuomo poutèt lidèchip li nan inisyativ sa a ak poutèt angajman li nan 
amelyore kominote Brooklyn lan”.  
  



 

 

Senatè Kevin Parker te deklare, “Espas piblik yo, aktivite rekreyatif yo, ak plizyè 
kilomèt wout pou moun kouri yo nan Pak Shirley Chisholm lan pral bay yon eksperyans 
kiltirèl ak sosyal ki dinamik pou abitan Brooklyn Santral yo. Devouman Gouvènè Cuomo 
pou asire sante ak byennèt moun Brooklyn yo li san parèy, epi mwen espesyalman 
rekonesan pou inisyativ Vital Brooklyn lan”.  
  
Senatè Roxanne Persaud te deklare, “Antan ke yon abitan nan Brooklyn, mwen 
konnen pèsonèlman jan li ka di pou nou jwenn espas ekolojik ki byen mentni. Pak yo se 
plis ke yon espas rasanbleman—yo se yon opòtinite pou fanmi yo pase bon kalite tan, 
pou timoun yo ak granmoun yo ka aprann, ak pou popilasyon an tire avantaj de tout 
gwo aktivite ekstèn yo gen pou ofri. Pak yo ap ede kenbe fanmi yo bò kote yo, 
ankouraje jèn nou yo eksplore, epi bay abitan yo yon kote pou patisipe nan divèstisman 
ekstèn yo. Mwen remèsye Gouvènè Cuomo poutèt li dirije inisyativ sa a epi poutèt li 
rekonèt enpòtans pak yo genyen nan lavi moun New York chak jou atravè eta a”.  
  
Manm Asanble Maritza Davila te deklare, “Depi lè ke li te rantre an fonksyon, 
Gouvènè Cuomo te demontre yon angajman inebranlab nan ede revitalize kominote 
nou an. Pandan ke lòt moun yo te pale pou pale, Gouvènè Cuomo te vanse sou wout 
lan. Anons jodi a pa diferan, pliske Gouvènè a ap bay kominote nou an pi gwo Pak Eta 
Vil New York lan. Mwen felisite Gouvènè Cuomo poutèt inisyativ sa a ki pral benefisye a 
tout abitan Brooklyn Santral yo, jèn ak ganmoun yo”.  
  
Manm Asanble Erik Martin Dilan te deklare, “Mwen aplodi kreyasyon pak sa a, ki se 
pi gwo pak Vil New York, poutèt li pote espas lib ki nesesè anpil nan Brooklyn. 
Envestisman sa a pral konplètman transfòme zòn nan, epi mwen remèsye Gouvènè 
Cuomo poutèt li priyorize sante ak byennèt abitan nou yo”.  
  
Manm Asanble Latrice Walker te deklare, “Pandan twò lontan, yo te neglije kominote 
nou an—san aksè a bon jan kalite swen sante, bon jan kalite manje, ak bon jan kalite 
espas lib ekolojik yo. Inisyativ Vital Brooklyn Gouvènè Cuomo a te chanje sikonstans yo 
pou kominote nou an, ede transfòme Brooklyn Santral—epi anons jodi a ap sèlman 
ranfòse transfòmasyon sa a. Kreyasyon Pak Eta Shirley Chisholm lan se yon ajou ki 
byenvini nan kominote nou an, epi mwen remèsye Gouvènè Cuomo poutèt angajman li 
pran anvè popilasyon Brooklyn Santral lan”.  
  
Manm Konsil Vil New York, Laurie A. Cumbo, te di, “Mwen kontan anpil poutèt 
anons jodi a ke Gouvènè Andrew Cuomo te fè sou Pak Eta Shirley Chisholm, ki 
pwograme pou ouvri an 2019 epi ki pral pi gwo pak eta nan Vil New York. Shirley 
Chisholm se yon ewoyin pèsonèl mwen, epi lè nou konsidere tout sa ke li te bay 
popilasyon Brooklyn lan pandan lavi li, mwen fyè dèske nou kapab onore eritaj li ak 
espas ekolojik etonan sa a ki pral kontinye anrichi lavi timoun, fanmi, ak kominote nou 
yo pou jenerasyon ki gen pou vini yo”!  
  
Manm Konsèy Vil New York la, Mathieu Eugene te di, “Nouvo pak eta sa a pral bay 
Brooklyn bèl amenajman espas lib lan ke kominote sa a te dezire depi lontan. Pak sa a 
pral sèvi kòm yon episant pou tout moun Brooklyn yo, yon anviwònman ki an sante epi 
sekirize pou timoun yo jwe, epi pou fanmi yo konvoke. Mwen felisite Gouvènè Cuomo 
poutèt envestisman ak devouman pèmanan li nan kominote nou an”.  
  



 

 

Pak Brooklyn nan se pral dezyèm pak eta Gouvènè Cuomo ouvri nan Vil New York. 
Gouvènè Cuomo te dedye Pak Eta Franklin D. Roosevelt Four Freedoms nan lane 
2012. Pak Eta yo dirije sèt pak eta atravè senk minisipalite Vil New York yo, tankou 
paregzanp Pak Eta Bayswater Point ak Pak Eta Gantry Plaza nan Queens, Pak Eta 
East River nan Brooklyn, Pak Eta Clay Pit Ponds nan Staten Island, Pak Eta Riverbank 
nan Manhattan, ak Pak Eta Roberto Clemente nan Bronx. Gouvènè an te ouvri tou Pak 
Eta Buffalo Harbor an 2015 ak Prezèvasyon Pak Eta Hallock nan Long Island ane pase 
a.  

